
42 AUGLÝSING 
26. jan. 

um notkun heimildar laga frá 24. jan. 1945, um að innheimta 

ýmis gjöld með viðauka. 

Ríkisstjórnin hefur ákveðið að nota heimild laga frá 24. janúar 1945 og inn- 
heimta frá og með 27. janúar þ. á. að telja til ársloka 1945 með 100% viðauka vita- 
gjald, þær aukatekjur ríkissjóðs, sem taldar eru í 1 — VI. kafla laga nr. 27 21. júní 

1921, stimpilgjald samkvæmt lögum nr. 75 27. júní 1921 og síðari lögum, sem hafa 

ákvæði um stimpilgjald, leyfisbréfagjöld og lestagjald. 
Enn fremur hefur ríkisstjórnin ákveðið að nota heimild fyrrgreindra laga frá 

24. janúar 1945 og innheimta með 50% viðauka innlent tollvörugjald samkvæmt 
2. gr. laga nr. 60 30. desember 1939 og eignarskatt samkvæmt 14. gr. laga nr. 6 

9. janúar 1935. 
Viðaukinn reiknast á þann hált sem segir í 2. gr. laganna frá 24. janúar 1945. 
Auglýsing ráðuneytisins, dags. 4. desember 1944, um notkun heimildar laga 

nr. 54 12. október 1944, um að innheimta ýmis gjöld með viðauka, er úr gildi fallin. 

Fjármálaráðuneytið, 26. janúar 1945. 

Pétur Magnússon. 0 

Magnús Gíslason. 

43 AUGLÝSING 
10. febr. . . 

um fyrirkomulag fiskflutninga o. fl. 

Ríkisstjórnin hefur ákveðið eftirfarandi reglur um fyrirkomulag á útflutningi 

fisks, hagnýtingu afla og verðjöfnunarsvæði: 
I. Verðjöfnunarsvæði skulu vera þessi: 

1. Reykjanes og Faxaflói. 
9. Snæfellsnes, Breiðafjörður og Vestfirðir að Bíldudal, að honum meðtöldum. 
3. Aðrir Vestfirðir og Strandir. . 
4. Norðurland frá Hrútafirði að Langanesi. 
5. Austurland frá Langanesi að Hornafirði, að honum meðtöldum. 
6. Vestmannaeyjar og Suðurland. 

II. Öll skip, sem flytja út ísaðan fisk á vegum samlaga útvegsmanna, eru undan- 
þegin verðjöfnunargjaldi því, er um ræðir í auglýsingu samninganefndar utan- 
ríkisviðskipta, dags. 10. janúar 1945, enda sé eftirtöldum skilyrðum fullnægt. 
a. Samlögin séu opin öllum útvegsmönnum á samlagssvæðinu. 
b. Samlögin úthluti arði af rekstri skipanna í hlutfalli við heildarafla fiskeig- 

enda (báts) án tillits til þess hvort aflinn er fluttur út ísaður, lagður upp í 
salt, til herzlu, í hraðfrystihús, eða nýttur á annan hátt, enda geti samlags- 
stjórn ráðstafað afla félagsmanna (bátanna) á þann hátt, er hún telur henta 
bezt í hvert skipti til þess að heildarafli hagnýtist sem bezt. Þeir bátar einir, 
sem eru í samlögum og hlýða reglum þeirra, geta vænzt þess að verða að- 

njótandi réttinda samkvæmt þessum reglum. 
c. Skip þau, er annast útflutninginn, séu á leigu hjá samlögunum og rekin á 

þeirra ábyrgð, samkvæmt skilmálum, sem ríkisstjórnin samþykkir.

d. Að samlögin fallist á að hlíta þeim skilyrðum, er ríkisstjórnin kann að setja 

að öðru leyti fyrir starfsemi þeirra. 
HI. Verðjöfnunarsjóði hvers svæðis skal úthlutað til fiskeigenda á svæðinu eftir fisk- 

magni, eftir að frá hefur verið dregið það fiskmagn, sem flutt er út á vegum sam- 
laganna samkvæmt TI. lið þessarar auglýsingar. Greiðslan skal vera ákveðin 
fjárhæð á kg, án tillits til þess hvort fiskurinn er fluttur út ísaður, lagður 
upp í hraðfrystihús, herzlu eða salt eða nýttur á annan hátt. Sjóður þessi skal 
gerast upp mánaðarlega og fari útborgun fram eins fljótt og auðið er. 

IV. Reglur um úthlutun á arði, sem verða kann af fiskútflutningi þeim, sem fram 
fer á vegum ríkisstjórnarinnar, verða settar síðar. 

Ákvæði þessi eru hér með sett samkvæmt lögum nr. 11 12. febrúar 1940, til að 
öðlast gildi þegar í stað og gilda fyrst um sinn þar til öðruvísi kynni að verða ákveðið. 

Atvinnumálaráðuneytið, 10. febrúar 1945. 

Áki Jakobsson. 
Gunnl. E. Briem. 

Staðfesting forsetans á skipulagsskrá fyrir „Snartartungusjóð“, útgefin á venju- 
legan hátt ad mandatum af dómsmálaráðherra 20. febrúar 1945. 

Skipulagsskráin er þannig: 

SKIPULAGSSKRÁ 

fyrir Snartartungusjóð. 

1. gr. 
Sjóðurinn heitir Snartartungusjóður og er stofnaður af börnum og fósturbörn- 

um hjónanna Guðbjargar Jónsdóttur og Sturlaugs Einarssonar í Snartartungu, á 
sullbrúðkaupsdegi þeirra, 26. maí 1943, til minningar um þau og látin systkini og 
fóstursystkini stofnendanna. 

9 gr 2. gr. 
Stofnfé sjóðsins er 1700 — eitt þúsund og sjö hundruð — krónur og má aldrei 

skerða höfuðstólinn. 

3. gr. 
Tekjur sjóðsins eru vextir af höfuðstól, minningargjafir hvers konar, áheit og 

aðrar gjafir, svo og ágóði af skemmtunum, er haldnar kunna að verða til fjáröfl- 
unar sjóðnum. 

Sjóðurinn ávaxtast í Landsbanka Íslands. 

4. gr. 
Tilgangur sjóðsins er að styrkja efnilega unglinga í Óspakseyrarhreppi (eins 

og hann takmarkast nú), til náms í búfræði, hússtjórn og garðyrkju, jafnt til byrj- 
unarnáms sem lokanáms í æðri skólum, erlendis sem hérlendis. 

Þá fyrst má úthluta fé úr sjóðnum, er hann nemur 10000 — tíu þúsund — 
krónum og þó aldrei meiru en % — þrem fimmtu — hlutum vaxta ár hvert. 

